
დანართი N1
სოციალური მუშაობის   ხელშემწყობი საკოორდინაციო საბჭოს  შემადგენლობა

1. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი - საკოორდინაციო საბჭოს თავმჯდომარე.

2. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე - საკოორდინაციო საბჭოს თავმჯდომარის მოადგილე.

3. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო)  სოციალური დაცვის დეპარტამენტის უფროსი - საკოორდინაციო საბჭოს წევრი.

4. სამინისტროს სახელმწიფო კონტროლს დაქვემდებარებული სსიპ - სოციალური მომსახურების სააგენტოს (შემდგომში - სააგენტო) დირექტორი - საკოორდინაციო საბჭოს წევრი.

5. სააგენტოს დირექტორის სფეროს კურატორი მოადგილე -  საკოორდინაციო საბჭოს წევრი.

6. სამინისტროს შიდა აუდიტის დეპარტამენტის უფროსი - საკოორდინაციო საბჭოს წევრი.

7. სააგენტოს კონტროლის დეპარტამენტის უფროსი - საკოორდინაციო საბჭოს წევრი.

8. სააგენტოს მეურვეობა-მზრუნველობისა და სოციალური პროგრამების დეპარტამენტის წარმომადგენელი - საკოორდინაციო საბჭოს წევრი.

9. სააგენტოს  სოციალური მომსახურების ტერიტორიული ერთეულის სერვის ცენტრის  უფლებამოსილი პირი  - საკოორდინაციო საბჭოს წევრი.

10. უფროსი სოციალური მუშაკი (თბილისი) - საკოორდინაციო საბჭოს წევრი.

11.  უფროსი სოციალური მუშაკი (თბილისი) - საკოორდინაციო საბჭოს წევრი.

12. უფროსი სოციალური მუშაკი (რეგიონი) - საკოორდინაციო საბჭოს წევრი.

13. სოციალური მუშაკი (თბილისი) - საკოორდინაციო საბჭოს წევრი.

14. სოციალური მუშაკი (რეგიონი) - საკოორდინაციო საბჭოს წევრი.

15.  სოციალური მუშაკი (რეგიონი) - საკოორდინაციო საბჭოს წევრი.

16. სოციალური მუშაკი (რეგიონი) - საკოორდინაციო საბჭოს წევრი.



დანართი N2

სოციალური მუშაობის  ხელშემწყობი საკოორდინაციო საბჭოს საქმიანობის წესი

მუხლი 1. ზოგადი დებულებები:

სოციალური მუშაობის ხელშემწყობი საკოორდინაციო საბჭოს (შემდგომში - საბჭო) საქმიანობის მიზანია:  სოციალური მუშაობის სისტემის გაძლერების ხელშეწყობა და კოორდინაცია  სოციალური სამუშაოს ხარისხის უზრუნველყოფის მხარდაჭერა,   სფეროში არსებული პრობლემების იდენტიფიცირება და მათი გადაჭრის  გზების დასახვა, საჭიროების შემთხვევაში - რიგი საკითხების ადვოკატირების ხელშეწყობა. 
 
მუხლი   2. საბჭოს საქმიანობა და გადაწყვეტილების მიღების წესი:

1. საბჭო საკუთარი უფლებამოსილების ფარგლებში:
ა)  განიხილავს სოციალური სამუშაოს გაუმჯობესებისკენ მიმართული  ინიციატივებს და  შემუშავებს შესაბამის რეკომენდაციებს; 
ბ)  სოციალური მუშაკების საქმიანობის გაუმჯობესებასთან დაკავშირებით შეიმუშავებს კონტროლისა და მხარდაჭერის მექანიზმების (მათ შორის წახალისებისა და პასუხისმგებლობის საკითხების განხილვა).
2.  საბჭო  უფლებამოსილია   სოციალურ სამუშაოსთან დაკავშირებული რეკომენდაციებითა და წინადადებებით მიმართოს სხვადასხვა უწყებებს.
3. საბჭოს შემადგენლობაში შედიან საბჭოს თავმჯდომარე, თავმჯდომარის მოადგილე  და საბჭოს  წევრები.
4. საბჭოს სხდომას ხელმძღვანელობს საბჭოს თავმჯდომარე, ხოლო მისი არყოფნის შემთხვევაში თავმჯდომარის  მოადგილე,  ხოლო ამ უკანასკნელის არ ყოფნის შემთხვევაში -   საბჭოს  ერთ-ერთი წევრი, საბჭოს წევრთა უმრავლესობის გადაწყვეტილებით.  
5. საბჭოს სხდომები იმართება საჭიროებისამებრ ამასთან,  საბჭოს თავმჯდომარე მინიმუმ სამ თვეში ერთხელ  იწვევს და წარმართავს საბჭოს სხდომებს, უძღვება საბჭოს საქმიანობას, განსაზღვრავს საბჭოს სამოქმედო გეგმას, სამუშაო განრიგს,  საქმიანობის პრიორიტეტებს, საბჭოსა და საბჭოს წევრების ამოცანებს. 
6. თავმჯდომარის გადაწყვეტილებით ან მასთან შეთანხმებით, საბჭოს მუშაობაში მონაწილეობის მისაღებად, შეიძლება მოწვეულ იყვნენ შესაბამისი დარგის სფეროში მომუშავე ექსპერტები, სპეციალისტები და  კომპეტენტური პირები (დარგის სპეციალისტები).
7. საბჭოს გადაწყვეტილება მიიღება დამსწრე წევრთა ხმების უმრავლესობით. ხმების თანაბრად გაყოფის შემთხვევაში, გადამწყვეტია საბჭოს თავმჯდომარის ხმა.
8.  საბჭოს სხდომა იმართება წინასწარ შეთანხმებული დღის წესრიგის მიხედვით. საბჭო დღის წესრიგის შესაბამისად, ეცნობა, განიხილავს, გამოთქვამს შენიშვნებსა  და გასცემს რეკომენდაციებს დღის წესრიგით გათვალისწინებული ღონისძიებების, ახალი მეთოდებისა და მიდგომების მხარდასაჭერად. 
9.  საბჭო უფლებამოსილია, თუ სხდომას ესწრება წევრთა ნახევარზე მეტი.
10.  გადაწყვეტილების მიღება ხდება ღია კენჭისყრით. გადაწყვეტილება მიიღება საბჭოს დამსწრე წევრთა უმრავლესობით. ხმათა თანაბრად გაყოფის შემთხვევაში, გადამწყვეტია თავმჯდომარის ხმა
11.  საბჭოს გადაწყვეტილება ფორმდება ოქმით, რომელსაც ხელის მოწერით ადასტურებს სხდომის თავმჯდომარე და მდივანი.

მუხლი 3. საბჭოს საქმიანობის ორგანიზაციული და ტექნიკური უზრუნველყოფა:

1. საბჭოს საქმიანობის ორგანიზაციულ/ტექნიკურ და ანალიტიკურ უზრუნველყოფას ახორციელებს სამინისტროს სოციალური დაცვის დეპარტამენტის სოციალურ საკითხთა და პროგრამების სამმართველო.
2. საბჭოს სხდომის მდივანი უზრუნველყოფს საბჭოს სხდომების ჩატარებას, საქმის წარმოებას, ხელს აწერს სხდომის ოქმებს, ასრულებს საბჭოს თავმჯდომარის სხვა დავალებებს.





